
Quel bel carateron d'antisuismo

     Che ghe spazisa comodo la zuca

     Dove mai de la moda el scimiotismo

     À podesto piantarghe una peruca,

     Quel novo e original filantropismo

     Averto al povereto che lo inzuca

     D'Antiochia domanda el pastoral

     E certo son del voto universal.

E circa pò quel biondo zovenoto

     Avanzo d'un gran tronco sconquassà 8

     Che solo, povereto, à avudo in loto

     La basa de una vechia nobiltà

     Posto che no l'è gnente zizoloto

     E con certa prudenza in mona el và

     Secretario lo fazzo, e ghe prometo

     Chè avanti l'andarà che lo gò in peto.

Sento pò a dir che gh'è de Paca amigo

     Un zovene in amor d'alte pretese 9

     Che dà a vicenda e che tol drento el figo

     Morbinoso co tuti e assae cortese;

     Che l'è italian, ma che per certo intrigo

     El cardinal decan lo vol francese,

     E de fati se el muso ghe osservè

     L'è proprio de quei bruti retroussè.

Paca parlo co vù: conosso el mondo,

     Co un poca de prudenza se fà tuto;

     I cardinali à sempre usà del tondo

     Come el bocon più nobile e più suto,

     El francese xè fresco e de pel biondo,

     El me piase anca a mì, l'è un caro puto,

     Ma quel torvelo sempre soto el brazzo

     No me garba e un divieto ve ne fazzo;

